
Б|АЬРГАШ ЧОХЬ — ТЮМА СЕДАРЧИЙ

Ойла хьан полланах хьеда.
БГаьргаш чохь — т1ома седарчий. 
Меллаша йолу хьо кет1а,
Буьйсанан г1абалех хьаьрчий.

Хьан даг чохь чухчареш хьийзахь, 
Къона ц1ий деддехь хьан, — маржа! — 
Меттиг бу сирла сатийса,
Эшарийн серлонга яржа.

ВОХА МА ВОХАЛАХЬ

Воха ма вохалахь,
Доьхна де дарах —
Кхин т1е а там хир бу 
Цавезачарна.
Д1о кешнийн барз баккха 
Кхиазчу арахь 
Еак1ов билгало 
ХГуттур ю царна.



Воха ма вохалахь — 
Л астае к1аиа,
Буьйса д1ах1оттаеш, 
Я ржае ч1аба.
Белабе хьайн седа 
Бетта юххера, »
Хиллачу, хиндолчу 
Диканна т1ера.
Воха ма вохалахь — 
Ткъес юхаъ детта! 
Кхолламаш херцачохь 
Т1еэца гийзак.
Амма ахь йиталахь 
Хьо хийра меттиг,
Цу т1е некъ-тачанан 
Сиз хьакхий шийла...

*  *  *

Къаставан к1илло,
Кхерам т1еирло. 
Ишттачохь вухург 
Дарцо к1ел туху.

*  *  *

Итт шо хьалха евзинера,
Итт ш арахь хьо йицъели. 
Кхин ца ги хьо, девлча хера, 
Я ган са а ца теси.

1 Г ийзак — pari.

л



Хьех т1етесча селханенна, 
Хиллачух г1ан литталац.
Я литта а оьшу стенна — 
Цхьаннах алу етталац.
XIopa дешна, x lopa дайна:
Эзар буьйса, эзар бутт.
Кхечу некъан йорг1а тайна, 
Даьккхи дийнах долу мутт. 
П алате  а некъ би лаьттахь, 
(Цуьнца rla flr la  ерстина). 
M o rla -м бац и, бана атта — 
Кхолламах и хьаьрчнна...
Амма тахна хьох ен ойла 
Сийса деган 1аьнарехь.
Л аьа ю хаъ къона гойла,
Бесни — 1ожан дагарсхь.
Хьанна хаьа, юха хьастахь,
Кхнн цкъа тахкахь хьан марахь, 
Къона зама, деган б1аьсте 
Юха деньян тарло ахь. 
Буьйсанашка хьодур вара-кх, 
М арха йоьжча хийцамийн.
Пора дин ас хохкур бара-кх, 
Дорцан куьрка тийса и.

* « *

Малх 1енаш 
Зезаган кеда, 
1уьйре луш 
Дуьненан ох1лане,



Хьозано,
Хуьицуш ша седа, 
Н ам  тоьхча 
Сирлачу кхолламе... 
Мохо шен 
Т1ома т1еэцна,
И техкош
Сийначу гаьнгалехь, 
Х1ай дог, ахь, 
Диканах тешна, 
Безаман кхаъ боьху 
Хьаьнгара?
Къоналла 
Х1иттинчу гурахь 
М арха еш,
Куьзга харц лийча... 
Хьох хьаса хилла 
Хьан уьйраш 
Яьржина,
Яйна карийча,
Дукъдолча
Хье т1ера хершнаш,
Къоналлин
М алхбасс охуш,
Х1етте а,
Диканах тсшна,
Х1ай дог, ахь 
К хаъ хьаьнга боьху?



БУЬЙСАНАН ОЛХАЗАРЕ

Д1о сонехь техка га 
Хьомсара ду-те хьан,
Бен доцчу 1аламс 
Ж има дог доьллуш?
Тховса а хьайнна ша 
Дисинчу дуьненахь 
Тийналле аз хеца доллу? 
Мичара деъна хьо,
I'la iirla iie  йиш йохьуш?
XIун диж о r lep ra  хьо,
Х1ун самадаккха?
Там хуьлу ламанца 
Хьан к1еда аз додуш,
Ойлане волу со тТаккха. 
Хьуна х1ун оыпура 
Буьйсанан боданаш,
Ган жнрга, шийла и 
Б1арлаг1ийн тоба?
Хьох мичахь къаьстина 
Серлонан олхазарш,
Алахьа, х1ай беттан къобал...

* * *

Дешан 1аь дорцах ца еша.
Цо, лаахь, кхуллу уьш ша а. 
Хилчахь и синлазам эшош, 
Кхин дехар дац дуьнга цхьа а.

Доха кечделлачу дийнахь, 
Б1аьрган суй къегачохь дера, 
Borlym со дог-ойла знйна,
И  яккха хьийзаеш хьера, 
Ницкъана юьхьдуьхьал г1(фташ, 
Кийччачохь со велла карча, 
Б1аьрдуьхьал сан марха кхетахь, 
Долалахь, собар, со ларван.

* * *

Дахкаре ойла, чекъяла 
Д1аяржа, гулъян да воцуш.
Сан тховса бакъо ю ялъян,
X lap дуьне мадду ха хорцуш.

Амма хьо къовсаме яла. 
Кьовсамехь ма бе сан т1алам. 
Ж уккарех шал шийла хьарча,
Ца хьарчахь, лен уьн т1е карча.

*  *  *

XIopa ву я карахь,
Я марахь лаьттан. 
Хинйолчу чаккхено 
Багабо сннтем.
Мичахь ю, хьовха, и 
Т1аьххьара хьаьтта? 
М осазза хьаьшна и, 
Лазийна хиндерг...

* * *

Стиглахь ца текхнйна ча.
Текха хир цхьанхьа хьан 1индаг1. 
Дуткъачу хьан балдаша 
Далхийна соьга сан хиндерг.

Ткъа хьо-х ду сан сирла зовкх, 
Ткъа со-х кхин цхьаннах ца веша. 
Хьо муха ер яра сох,
Л аамсх сан ц1уддарсчу?

* * *

Ас шерийн йозалла ловш,
Эрг1ада баьллачохь къийсам,
Хьо стенга яхна, сан шовкъ,
Хьо хьенан хелхарехь хьийза?

* * *

Т, Н. И нозем цевана

Эзар нуьйда йоьллина 
Стиглан некхан ваз.
Д укъахь 1аьржа кол йина 
Сорса б1арлаг1аш.

К екъаш  са ца деттачийн...
Корехь догу эхь.
Ах-хазалла беттасин 
Стиглан ангалехь.

Некъан бакъо йоцучу 
Днтто кхоьхьу ка.
Нскхах лаам огучу 
Ж имчу деган къа.

Цхьанхьа механ х1уьттарехь 
Сона хьийза г1аш.
Буьйса — ирсаи муттанехь, 
Акхаяьлла варш.

Буьйса дийне техкина — 
Хенан гаьнгали.
Лам чу сирла къегина 
ЗГаьнарш тачанийн.

Сирла ойла йоьссина 
Торхан бохь-лакхе. 
Салам-седа кхоьссина 
Стигал шатлакхе.

ЭВЕЛЛА ДАЙМЕХКАН СИХ

Ш нчин к1антана 
Р услан на

Къонахчун 
Д ахар ду деха. 
Д1аьндарго 
Ц а лону и.
Адамийн 
Дегнашца веха,
Эвелла

Даймехкан сих. 
Сийлахьчу 
Х1олламехь тийна, 
Б1ешаре нур къегина, 
Хир ву и
ХГораннан кийрахь,
Шеи халкъан 
Сий айинарг.

1УЬЙРЕНАН ОЙЛА

ТГаьххьарчу седано 
Стиглахь сауьйзу. 
Боданах дегийна 
Т1аьххьара дитт.
Баьлла ца болучу 
Кхоже сатуьйсуш, 
Ойлано ваьхьна со 
Гена ладийн...
1индаг1аш дацадо 
М алхо сан уьйтТахь,
Со санна, со санна 
Хан-замано.
Чекхъяьлла селханс,
Хьо х1унда луьй-те?
Вай цхьаьна дисннехь 
Д ацара вон?
Сан б1аьрган серлонца 
Ярий хьо-м сирла, 
Тапъаьлла, йовр йолуш, 
Хьаббича и.

Яхна хьо, дахаран 
Х1ай сирла кийсик,
Ас хууш, ца хууш 
Егийна тхих.

* * *

Б1аьргаша элира: * 
«Веза».
«Хаац-кха», —
Элира матто. 
Б1аьргаша элира: 
«Теша».
«Хаац-кха», —
Элира матто.
Кор серладаьккхира, 
Воьхуш,
«Д1аг1охьа», —
Элира матто.
Н ахала елира 
Лоьхуш,
«Парг1ат ю», —
Элира матто.

АДАМАШКА

Толлург пай теллина, 
Зуьйриг пай зийна.
Л азо вайн ницкъ мел берг 
И най лазийпа.
Дисна дац вай вовшийн

Кхачо ца гГерташ. 
Дуьненан адамаш, 
Дуьйлийша берта.

Горгачу баьрзнашца 
Б укъ баьлла хийла, 
Л атта ду ла ца луш 
Байн хьерадийлар. 
Шена цо хаьржина 
Ы аьстенаш  ховха. 
Тебина шен лазам, 
Шелйина овкъарш. 
Дуьненан дикаллин 
Д овха дог санна,
Вайна и делла ду 
Массо а ханна.

БУЬЙСАНЕХЬ

Буьйса ю, биъ са а баьлла, 
Д аръслла корах чу леташ.
Со воьду тийналлах ваьлла 
Ана д1а — 1уьйренан кет1а.

Д1ахьаьжча, диж анза зезаг 
Бетгасих 1ехалуш лаьтта.
Сих ца луш, собар дан деза 
Зезаго хаьржинчу хьаьттахь...

Тховса сан ойла ю ирсе, 
Буьйсанан тТамарш ю ховха.

Ткъа хиндерг — даккхаза ирзе 
Ойлане х1уьтту цхьа довха.

М аьлхаша лстано кханеш, 
Букара дарцаш д1ахьоькху. 
Буьйсане вийлар ду санехь — 
Т1ехиндерг цо лерсхь лоькз^у.

АХЬ ДОГ КХООРНА

Сан некъахьийзамаш, сан хала амал 
Лхьа т1еэцарна лела ч1архъаьлла.
Тнйначу дахарна т1аьхьа ду 1ама —
Кху дагах ас дийрнг со дина ваьлла.

Даима сакх-ссма, генна ладоыТна,
Догу и, ял йоцуш, кхоош ахь цхьамма. 
Меттиг бац дахарна шинла ц1е тоьхна, 
Прее вац баха со, г1ов хилла цхьаннан.

Хьо гича берашца вайн кхерча хьалха, 
Диъ аз хьоь самукъне кхайкхича: «Нана», 
Ойла йо: «Лаьтта тТехь оьшуш ду ваха, 
Сайца сел гергара шу хилчахьана».

Теша со, сатухур ду ахьа кхин а, 
Некъашка хоьттур ву: стенна хьевелла? 
Вас йохьуш со верзарх, ахь дог кхоийна, 
Сан 1уьйре х1уттур ю хьох екхаелла.

БЕН ДОЦУЧАЬРГА

Кехаташ те1ийна чета,
Муц1арш а ирйина кеда, 
Хабарца, кехатца нийса 
Тентигаш, шун са ца хьийза?

X lap дуьне лийр дара милла, 
Шух тешна де-буьйса лайча. 
Bopxl валарх бсн доцу, к1иллой, 
Бен дацар г1ойла шун шайн сих!

* * «

Ког таса.
Схьаала.
Н ехтоха гулде...
Д1аехка ойланан маршо.
Дуй буу,
Ца яздан сайна луъург бен, 
Хьоькхучу ц1оганах 
M orla ца шаршо.
Мотт тоха.
Н ехтоха.
Хьовзаве соне.
Къийсамехь 
П отту  со ондда.
Лап олий, къега со,

гонах
Полларчий хьовддал.

* * *

Хабарца дассадо ахь 1аьржа дог, 
Хьежарехь кхин цхьаъ Петуху. 
Цундела, сами рог1ехь, x lap масех дош, 
Туй санна, хьан бетах туху.

* * *

А

Безамна галъяьлла буьйса,
Хьан корехь седарчий лекхна, 
Вайшинне мерза юкъ къуьйсуш, 
1аьржачу цицигах текхна.
Ахь суна дитина гкнаш ,
Хьайн эхьан мокхазан бердаш.
Ахь суна дитина дерриг,
«Делира» цхьаммо цаэрриг.

* * *

Кет1ахь ло ахь ца датнйна. — 
Хьийзинарг хир ду хьан г1аларт. 
Кет1а хьо г1ено ялийиа,
Л о даттал хилла хьан бала.

КХИН ЦКЪА А КХАИКХАХЬЛ, 4IOD

Бисулт анов Аптина

Кхин цкъа а кхаикхахьа, ч1об,
Ков доцу маьрк1аже 1адош.
Валлац со ойла йижо,
Воллу и т1елхигах ят1о.

16



Цундела тТедолахьа,
Л ацахьа д1ора га куьйса.
Яйа uaii яхъслла хам,
Яйа вай xlap  сонта буьйса.

К харда ван деррнгенах:
Хиллачух, хила йнш йоцчух,
Хеназа байначух мах,
Д ала ца хиъначух орцах.

Х ьажал хьо, дерриг д1атнй,
Л ахь, дисахь — вайшнъ ду ваьшша 
Атталла и седарчий 
Дирзнна харц бустамашка.

Гаьннаша баннаш тахкнй, 
Туьнкалгех г1енан тов Нуьтту.
Ас хьоьца сайн дог даший,
Тховса хьан диттаца х1уьттуш.

Хьо-м, додий, ц1еххьана дов,
Аз туху цхьана сонера.
Озехь ду кхайкхаре зов,
Айвеш со кху лаьтта т1ера.

Буьйсанан кГоргехь ца туьйш,
Сан аьрха дог, хьо ду-теша?
Хьайн дена геннара луьйш, 
Д оьлху:те хьо нехан бешахь?

‘ ' А , F  1  Р й  '

* * *

Ц хьаъ делахь,
Малик ду хьо а,
Хьайн метта 
Кхин вохуш т1ома.

*
* * *

Эрна б1аьрг бетта 
Кевнехьа —
Детталург 
Ойланийн ов ду...
Деккъа цхьа
1нндаг1аш нехан
Сан не1арх детталуш довду.
Доттаг1ий
Кхачалуш хета...
Со вуьсуш воллу-те сайнпа. 
Мохо ков тоьхначу 
Кет1ахь 
Л аьтта хьач,
Х1уьттаре санна.

* *  *

Моьтту хьуна хьайн моттарг1а 
Цхьанне а ца свза.
Стенна вуьйлу хьо баттара, 
Даш ца х1унда ц1евза?

Пекъар я1 хьо, хьалхавуьйлу. 
Амма некъ ма охьа.

Ахьчул г1оле и схьабуьйцуш 
Л аьтта некъан б1ог1ам,

* *  *

Хабар-м дуьйцу цо трибуни т1ера. — 
Итт шо ду цхьа доклад юха язъен. 
Н екхойкхуш  цхьаьнга-м цо 
Къамел до дера —
Итт шо ду кхаъ ца луш,
Цо шеи болх бен.
Моьттур ду цунна бен 
Б ац  халкъан бала.
Ткъа алал!
Ваьхьар вуй т1аккха, дГавала... 

КХИЪНА МОХК

Б акъ  ду и: хиш, некъаш 
Кхузахь ду къен.
Ткъа х1унда 
Еза хьо меттиг?
Хаац —вай сецориг 
Бу лаьмнийн пен,
Ламанан г1иллакхаш 
Беттан?..
Б акъ  ду и: кхузахь яц 
Кинотеатраш.
Кхунах-м олуш ду:
М а меттиг бац хьо.

Амма кху к1аг-боьгисх 
Цхьа а ма кхарда.
Дицде уьш —
1аьржачу даг чохь ма марца, 
Д1авоьдург д1аг1охьа:
Х1ан, хьуна тача —
Л аманца хьан буьсу 
П аддайна хьаса. *
Кхиъна мохк мерза бу,
Ц1е тохарх цхьацца,
Т1ехволуш, вон хьаж арх 
Цхьа некъан палаг.
Лаьтте пурх вирзина,
Некъан лар хаьддарг
1едал ду вайн
Цуьнан лаьтте схьавалош.

Г1АРГ1УЛЕШ

А бдулаев Ленина

Ирсана тоьхначу t I om o  

Д1ахьоькхуш 
Гуьйренан кхолар,
Лахйина лекхачу ломо, 
Г1арг1улийн тоба

т1ех — 
йо — 

лу...

Х1нлла деш йог1учу ханна,
Хено са даьккхина акха,

Д1адоьду, даима санна,
Сан мехкан цхьа г1ома дакъа. 
Пундела хир ду 
Сахьовзар,
Яхча )ч.ш шнйлачу ана:
Хир буй-те
Ц хьа некъахьовзам
Хи£рачу стигланийн панахь?

* * *

Дависа, кхин цкъа а пхнйттара вала 
Кор, седа летачохь цхьана экъанахь.
Юха а ца беш сайн жималлин т1алам, 
Дорцалахь хир вара со декъала. 
Дорцалахь, 1аьржачу ж оьж ахатехь а, 
Зулам т1енрлучохь, 1еткъачохь вас, 
М уьлххачу х1уьттарен бохь-муьц1алгсхь а 
Кхин цкъа а зовкх хьоьгур ма дара ас.

* * *

Лелинчу 1аламан сурт:
М аьрк1аже декъалъен ч1оьбаш, 
Заманан урх кхаьчна бутт,
Диттана лаьтто ен зоьпар, 
М архаш лахь — ниш доцу * ткъес, 
1ин к1оргехь — б1арлаг!ийн базар, 
Генарчу седанан нэс,
Баьгначу седанан бацар.

* К ъастам  боцу.

*  * *

Телефон тохийша цхьаммо, 
Галвалий мукъане тоха. 
Тохийша тховса, шайн десар. 
Коран б1аьрг мукъане цхьаммо.

ЛА ЦА ЛО СОЬГА *

Ларве со, дахар,
1аьржачу дегнех, 
Саьхьарчу б1аьргех, 
Гомачу хьежарх,
Сонтачу нахах,
Борахчу нахах,
Л арве со дахар,
Хьашт велахь хьайна. 
Ваккха со парах.
Тетта уын гена.
Лохьа уьш цхьанна 
Атта ловчунна,
Бен а доцчунна,
Г1айг1а йоцчунна.
Сох д1ахербехьа,
Суна бнцбехьа.
Суна ахь лохьа 
Хал-хала киртнг. 
Т1ех1оттаехьа 
Лан хала гийсик.
Х1уъа а лохьа,
Иштачийн метта.

Ткъа уьш ма лохьа, 
Уьш къайлахьохьа. 
Пох1малла доцуш, 
А\оттарг1а снйсош, 
1аьржачу дагца 
Снрлачух дуьйцуш, 
Бакъ  хила (Тертарш, 
Ч1аг1бала г1ертарш 
Л а ца ло соьга,
Л а ца ло соьга,

* * *

Дарцаш на кхосса ван
х1уьттаре. 

Ж1аьлешна кхосса вай
дералла.

Вовшашна дайделла
х1иттале,

Бердаш ка кхосса вай
хералла.

*  * *

Бакъ  ма де буьйсанан тийжар, 
Г1айг1анах ма эца бол.
Ас хьайга х1уъа а дийцарх, 
Собарца толалахь сол.

Л аьтта т1ехь кхоьру со цхьаннах — 
Сайн дагах деш сийнасад *, 
Акхгаргехь ловзу мох санна, 
Ойланаш яхарна шаг.

Кхоьру со, ницкь, боццуше.хьа,
Беза мохь биллина ги,
Х1уытаре хилла сайн нек^ах,
Шед хнлла ластарна и.

Цундела хир ву-кх со эсал,
Цундела к1оршаме ву-кх.
Ахь цуьнан ца дер-кха хьесап —
Сан тача сох хьарча ду.

Схьаэцал марзонан дакъа, 
И рс-къадар хьайна д1ахьол.
Амма со дог эшна ваг1ахь,
Ц а оьцуш цуьнгара бол.

Бакъ  ма де лаьттахь сахьинзар, 
Б1аьрхишца б1аьрг лешабар.
Дерриг и-м дай вай т1еийзар,
Дерриг и-м дай вайна rap...

* * *

Веъна со,
К1ордийна арахь,
К1ордийна 
М укъамаш дорцан.

* Олхазар.

йиш  хьовзаехьа, 
Тамара,
Шелйина 
Ойланаш хорцуш. 
Оьшу цхьа 
Снйна йист яцар, 
Стела 1а д —
Д аг т1ера даг т1е. 
Ткъа хьуна-х 
Эшаран ц1арца 
Хуур ду
П ов  йнйла баттехь... 
П аттахьа.
Аз даладехьа — 
Тахна сан 
Сахьаьвзинера-кх. 
Хьайн тоьлла 
Ииш хьовзаехьа, 
Вайшиннан 
Гергарлон т!ера.

* * *

Рицкъа къийделлачохь мацлуш, 
Д е догТуш шай доцуш киенахь, 
Вайн дайша ирс лаьрра дахар. 
Вайна и кхузза ду ирсе.

Ц1ЕРА ХЬа ЛХА

Car уев Хьусайнна

Дуьххьара д а т а х  дог диллина,
Ас ц1арца сайн кнйра бнллина. 
Эрг1ада кхиссалуш,
Эт1а и. *
Стигларчу уьйрашка хьеда и. 
Буьйсанехь,
Сийна ц1е хелхарехь,
Буьйсанан олхазар делхарехь 
Ойлано гена д1акхоьхьу со, 
Оьмарехь хинвоцчу воьху со. 
М алхах д1акъихкина 1индаг1аш 
Сан ulape ма майра кхийда уьш. 
1нндаг1аш ламаннйн,
П аланнйн,
Генарчу.
Гергарчу баланийн.

• • »

Д аха вай, лаьттан нре
Ваьшна ца къийдеш. 

Дош мукъа ала вай
Вовшашка довха. 

Некъ-тача даккха вай
Геналлин сийдеш, 

Синтар а дог1а вай,
Мелан ка кховдо.

* * *

Уьйраша хервина,
Д ог дахча байла,
Ойланийн кхоларехь 
Доьлча и 1ийжа,
Къахетарг ца хилча 
Сингаттам байбан.
Сан Даймохк,
Хьан кара вог1у со г1ийла. 
Бовхачу хьан некхехь 
Дсрриге дицло:
Дилхннарг, лечкъннарг, 
Дирзинарг матте.
Ц1е тоьхна хаьржинарг 
Дахарехь нисло 
Лерамца ас гола 
БоьНначу лаьттахь.
Бол эцна, воьду со 
Хьан йоькханера,
Хьозанал ирс долуш,
Д ог хилла ломмал.
Ткъа ахь сан 1индаг1 а 
Суна гечделахь —
Хьайн латта
М алхах д1ахьулдина томмаг1.

* * *

Эр ду хьуна:
Х1оккху новкъа вола.
Бийр бу вайна

27



1аьржа 1оттабаккхам.
Вела, эр ду, —
Амма хьо ма кхола,
Еза, эр ду, —
Ткъа ахь дог ма даккха. 
Кийча хир ву 
Массо цхьацца ала, А 
Массо хир ву 
Дийриг дожарера.
Вала хьажа,
Н агахь ведча валахь, 
Т1евоьхучу 
Ш елган коьжалера.

* * *

Лекхачу лома буьххьера 
Д ахаре к1оргга чухьаьжча, 
П овтту  сан син мерза т1ера 
Суна на моьттина аьзнаш.

• *  *

Н екъаша доттаг1ий кхоьхьу, 
Х1уъа а б1аьрдуьхьал детта, 
Зезагийн хьаьттанаш хьоьху — 
Хьаьттанаш маьлхан ц1е ледда.

* * *

Мог1анаш яздо, бах, ахь а.
И бу, бах, берриге болх хьан.

М агац вай ца хилча аьхьнарг. 
И ду вайи дерриге молха.
Амма и охьуш верг сецча,
П у р  вуй-те хьо, со а ч1ечкъа?..

*  •  *

«Х1ан-х1а» ду 
Ц1ийзарехь кевнан, 
Исбаьхьчу 
Хазаллин зевнехь,
Бода беш,
Лачкъарехь бсттан, 
К1езанан 
Семаллсхь детта. 
«Х1ан-х1а» ду,
Пенан куьг хилла, 
Хьийзаш хьан 
Щ еналлехь цхьанхьа, 
Хьан гонах —
Ледачохь чилла,
Чехадсш 
Массо а бахьна.

i

TIАЬХХЬАРА, БУХХАРА

Вовшашна кхачале т1етт1а, 
Пхнйттара девлн вай шозза. 
Бохамна 1емн садетта, 
Юьхь-сибат деги цхьабосса.

Х1оттийна цхьа доцу бахьна, 
Хьоьгара яьккхина къаро, 
Буьйсанан кирхьане яьхьна, 
Оьцур ю хьох йисна алу.

К1ордийна син лазам кънйла, 
Тов кхетта вовшашкахьара, 
Вайшимма боьллур бу киира 
Вайшиъ дицделлачу арахь.

Духхушехь седарчийн тевна, 
1уьйренан довха нур лоьцуш, 
Г1ур ду вай кханснан зевне, 
Д еза мел кхоьллинарг хьоьстуш

ТГомачу цу ана-сиртахь 
Суй бедда дайначу ирсан, 
Н аьххьара, буххара аьлла, 
Къегар ю хьан нсбаьхьалла.

* * *

Ламчохь 1уьйре ловзаюьйлу 
Сирла-сийна, сирла-сийна. 
М аржа, дагца ас х1ун къуьйлу 
Таь1на-тийна, таь1на-тийна.

Ц1енчу нрсах декхаделла, 
Дуьне хилча сайна делла,
Ас х1ун лоьху, ас х1ун лоьху, 
Маьлхан дуьне, ас х1ун лоьху?

* * *

Тапчанах яссае ойла.
Не1алташ — хьакъ волчун хье т1е. 
1ожалло г1изби д1ахьойла, 
Внлхинарг къаьркъанан кеде.

Вилхинарг — дезачохь кънйса, 
Дсзачохь хаьштигах вага,
Бодано юкъахьовзнйча,
Цахиънарг седанах къага.

Вай-м даха кхоьллиний шовкъехь, 
К1охцале дош ала хецца.
Вай-м даха кхоьллиний х1оккхехь, 
Диггале шийлачу... эцца.

* * *

Хьо а ву хьарамчу шуьнера, 
Вазвина хьо санначара.
Хьо къонах лерннчу дуьненахь 
Вахар ду хьарам.

* * *

Массо метте кхевдина, 
Данна висча rlopa, 
Дерригено Левина,
Хьо ас карайора.

Хьаьдда-ведда ирсана, 
Юьтуш ас хьо хьайнна, 
Хьомсар, сан сахьийзнна,
Еха юкъ ца лайна.

Ша бен х1ун ду, боху куц 
Доьлча серлаваха,
Ц къа а са ца декъалуш, * 
Висна хьан ц1е яха.

Ж оьж ахате тарйина 
Цхьанхьа цхьаьннан кхерчах, 
Ас сатесна даима 
Ц1ийнан ц1енкъа верза.

Дуьхьал туьйсуш, сан кънна, 
Кхола доьлла амат,
Соьца деха даима 
Безаман 1аламат.

ДАШЕ

Далахьа даг чуьра ара,
Сирла са далахь а хьайца. 
Вохвехьа со хьаигахьара — 
Хьо-м ирсан меттана дай сан.

БЕТТАН ИОЬКХАНЕХЬ

Пондар буьйлу шовкъе, 
П елаг деладеш,
Ж имчу юьртан новкъа 
Хьаша верзавеш.

Лекха, лекха, хьомсар, 
Айа дуткъа аз,
Хьо т1ахъаьлла хьовзахь, 
Повр ю г1айг1а-вас.

Аьзнийн з1аьнарш ловзуш 
Къорчу буьйсанехь,
Седа юхабоьрзу 
Стиглан буста.ме.

1аламо цхьа коча 
Лоьхкуш боданаш,
Ма там хуьлий кхочу 
Беттан йоькхана.

* * *

Бертал а кхета, 
Кхеттачохь вет1а. 
Х1егте а дегнаш 
Кийча ду къинса.
Д арц  хьийза даим 
1овдалпа чета,
Ткъа пайна — кийра, 
Ткъа вайна — кийра.

* * *

М арем ана

Къона хан. И-м д1аяхнера,
Кхин юха даха дог доцуш. 
Тахана хьан бесни тк р а^
Ас цуьнан алу ца оьцу...

Йитахьа. Яханчу цуьнгахь 
Вай-м даккха мутт ца дитнера, 
Коьртера ойланийн з!уга м 
Ша дийриг дина яьллера.

Ца духуш, rlyp  ду ван хене, 
Т1ехиндерг диканца тидда. 
Дицде ас къахьдина денош, 
Оллалой, юьстах ма х1нтта.

Къоналла-м яхна яьллера,
Юха дог дохинла йоцуш.
Л аьтта т1ехь жимма со хьелахь, 

Юьтур яц ас хьо нрс доцуш.

Моттарг1а сийсачу арахь 
Бирдолаг самаьрша хьеда. 
Стигланан 1аьржачу харахь 
П арН ато седарчех леда...
Х1етте а, богур бу кийра,
Д ог лозуш лазамех лаьттан. 
Дуьненчу ойла кхарстийна, 
Лехьор бу боцу сингаттам.
Со 1ийр ву, хиллачух вогуш,
Ц а кхеташ хиндолчун маттах, 
Бераллин мохо кач лоькхуш, 
Мэс доцуш цуьнга со хатта... 
Иэс доцуш буьйсанах кхета, 
Йоьдучу сох дакъа эцна 
Аренан мох бохьуш четахь.
Со верза тарло, дог эшна.
Ана схьагГоьртина кхане,
Механ 1аь г1адъяхна ловзуш, 
Стигланан к1оргачу панахь 
Хьозанан некъан сиз долуш, 
М алхана букъ боьллуш лаьтто, 
1уьйрено доккхучохь илли,
Ю ха а, дог-ойла г1аттош,
Тоьлар ду соьгахь цхьа х1илла... 
Дохлур ду сан хенан маьлхаш. 
Л аамаш  бузор бу йисттех.
Л ахь, висахь — толаме аьлла, 
Г1ур ву со доккхачу ирсе.

БУЬЙСАНАН АРАХЬ

* * *

Ш окъали, собар де.
Дагар ма дегта.
Стиглахь хьо цхьа жнмма 
Серлонца кхаза.
Д1о седа хьодур бу,
Эшахь, хьан метта*
И хир бу хьол чехка,
Хир бу хьол маса.

* * *

Гуна шех тарлора лам,
Суьйренца дахделча 1нндаг1. 
Оьцура «лекхаллин» чам,
Л аьттах схьакъаьстина чинтах.

ТАЧА

Некъана чекхъиккхи тача,
Аьрха бер санна.
Дахийта.
Аш юьхь ма лаца —
Кхега, и-м лаам бай цхьаьннан. 
Л\ацах цкъа цхьаъ вахна 
Даго хьажийнччу —
Ире хила тарлучу ара.
Амма цхьаъ диц ма де: кхин цу 
Тачанца вахна верг вахна ма лара. 
Вахна и, хоршахь хи санна,

Jlap  хьошуш цхьаьннан.
И за а ирх вахна,
Амма —
Муш-тача кховдийча цхьаммо.

ЮЖАН ДИТТЕ

Лп1ана Ма i канна

Мох лаьцна, г1аш дахна 1ана, 
Т1аьххьарниг бен чу ладийна, 
Ц уьнгара г1айг1анан кана 
Д1амелла, ойла 1овжийна.

Кур хьоькхуш стиглан кхоларшка, 
П аш  девдда хийрачу дитте...
Шен доГанечу гаьннашца 
Д1ахьоькхуш гуьйренан 1нттарш.

Куц даьгна даьллачу суьртехь 
Х1инца а куралла латтош,
1аламехь кхаьчначу шу т!ехь 
Лнйсина къена 1аж лаьтта.

Хилийта гуьйренан мерзехь 
Лекхалуш, аз дедда лома,
Хьан хилла 1индаг1а нэшош,
П аш  девлла цхьалхачу т1ома.

Хилийта бен боьхна шалго 
Кънлбехьа хьаьжначохь г1ийла,

Стохка цкъа къардинчу дарцо 
Хьаьтта хьан йолийна къийса.

Пайденна хиллехь хьан оьмар, 
Х1оьттина бацахь хьо ц1арна,
Х1инца а седарчийн стоьмаш 
Техкадахь ахь къоначарн^.

Стом латош беран куьг кхоче — 
Малх герга балийна 1ожехь,
Дахаран ц1еналла езна,
Кхийдинехь хьо гаьнгалешка.

Х1ун ду ткъа, синтарехь дуьйна 
Га дазлуш , боьлча хьо кхаза,
Стом боцчу диттан га донна,
Хьан кара йиллича Iaca.

ЙОЛЧУ А, ХИНЙОЛЧУ А ЖУККАРШКА

Ц къа а ца хилла шу нах,
Стогаллин суй боцу шалгош.
Шун некъаш къайлах-къулах 
Къоланан ка хилла, дахло.

Хьулдина моттаргГано,
Левчкънна лозунга т1ехьа,
Бехдо аш Даймехкан xlo,
Сий доцу томмаг1аш эхьан.

Д озалла стенна до аш,
Х1иттина Даймехкан carlc, 
Бехдина ка кхочу дарж , 
Хьаьлхина йолучу сане.

Дуьнено бакъ къуьйсучохь, 
Ойланехь сийсачохь к1егий, 
Байбина декхарийн мохь,
Л овзу шун лоппагаш дегнийн!

ЙОВЗАР

Б1аьргаша дуьйцу хьан, дуьйцу 
Д айа ницкъ боцучу эхьах, 
Н ам арш ка сихделла хьуьйчу 
Къоначу, ховхачу дег1ах.

Б1аьргаша дуьйцу хьан дерриг, 
Деккъачу б1аьргашца эрриг: 
Къайллаха дагца дог дазор, 
Ш овкъечу ойланийн яцор...

* * *

Д езара дуьненах 
Хьайна ма хетта дош ала.
Амма вай мел дуьту хеттарш, 
Озалой, ца лоьхуш жоьпаш... 
Балхабан безара 
Л аьтта т1ехь болу къа-бала. 
1адда 1ай осала.

Беттаса хестадеш,
Вайх хуьлу буьйсанан чГоьбаш. 
Тоийта! И за а
Хьскхийна, х1инца пис долий. 
Ш екъанан хьожанца 
Зезаг а кулла к1ел те1а.
Ткъа зено-зуламо *
Лх дуьне 1индаг1ехь кхолнй.
Вешан бендацарца 
Кхид1а а и шор ма де вай.
Довла вай дахаре:
«XIapa — ду, x lapa — дац», — ала, 
Довда вай банкетан 
Ишттане буттучу кедах.
Бита вай вайн синойн 
Кега мерса бала.
И-м бара, хир бара,
Бацахь а, бер бара хье т1е.

* * *

ТГейола, гн йола 
Н ахала ваккха.
Сирланиг сох делахь,
Хьайгахьа даккха.
Гоманиг, 1аьржаниг 
Сан сих дахийта.
Ткъа лаахь, — маржа! —и 
Ара эккхийта.
Эвххьаза деладе,
Ц1убдина балдаш,

Дайна нрс хьехаде, 
Бацахь а панда.
М ацах цкъа качдина, 
Кхоьлина б1аьргаш,
Сан оьмар яцйина 
Щ оцкъаман хьаьркаш, 
Деррнге хилла дерг 
М ацах цкъа хьоме 
Юха а даладе 
Безаман чоме.
Дастамчу писашна 
Иоькъучохь алу 
Н аьххьара ниснарг ахь 
Кхийдош ца лало.
J la  ца ло тахана, 
Ах-улах яьгна,
Массо а бахьано 
Полланах яьхьна,
Хьо хьалхах1оьттича, 
«Х1аъ» ала кийча,
Сох а пис тарйина, 
БГаьргаш хьан лийча. 
...Х1стте а деза хьан 
Кхачийна амат, 
К1адделла-эсала 
Б1аьргаш а ямарт.

* * *

— Хаьий?
— Хаац.
— Дуй?

— Дац, —
Парг1атволу теш.
Амма цхьанхьа диьлу харц, 
Бакъдерг доллу леш.
Бакъдерг, къут1а хилла,
Соне хеббачохь
Хьо х1ун деш 1а, к1млло,
Дийна дуьненчохь?
Кху лен долчу лаьттахь 
Вега ма вехьа,
Оеалалла даг чохь 
Техка ма ехьа.

Ваха веза хазза,
Д аг чу хьаьдда суй.
Х ьажал — 1аьржа «тГаззаш» 
Нийсса аьлча — кьуй,
Ж уккарш  шаьш ма-ярра 
Мехкан саг1анехь,
Хьарам долуш гар а 
Вайн кху лаьтта т1схь!

Вийца мехкан мосгаг1,
Ирдай б1аьрса, иэс.
Дош ма ала — кхосса,
Пусар д1а ца деш.

* * *

Т1еоьцу ахь йина 1оттар,
Хьан б1аьргийн резадацар а.
Ницкъ бац сан юьхьдуьхьал х!отта —

Вовзийта со суо ма-варра.
Н скъ тили. Кхоллам ца хилла. 
Вай вовшех ца ийци алу.
Со везнехь, х1еттс т1ехтиллехь, 
Тилариа дохко ма яла.

* * *

— Шийла уьшалш стенна лепа? — 
Реза доцуш, текьа 1аьмнаш.
— Хаац мур а стенна къега? — 
Седарчаша бин латкъамаш .
— И лайн тача стенна къедда? — 
Ойлане ду къоьж а некъаш,
— Пана 1овраш стенна свдда? — 
ОыТаз оьхуш, хиш д1атекха,

* * *

П алаташ  долуш ду лаьттахь. 
Царех вай къамел до хецца. 
XIopa а бакъ ву вайх, хаттахь... 
Ойлане ш ад х1утту эццахь.

* * *

Гена йита осалчеран тоба — 
Цхьа а пайда бону текхан гуо. 
Эццара схьаболало вайи толам, 
Цигахь бакъво йинчу сихалло.

X I E T AX b

Х1етахь со хиллера ирсе.
М аржа яI, хан и хиллсра.
Д ахаро некъана тир еш,
К ьаналло ца туьйсуш кхерам.

Къоналлехь — дахаран баьрччехь 
Качвелла 1инра дуьнениа:
Со сайна седанан даржехь,
Со сайна мукъа а ц!енна...

Ц хьалха дитт, айдаран хьаьрках, 
Самукъне лестара геннахь.
Дуьненан ойла еш 1аьршахь,
Беттаса догура шенна.

Ткъа х1инца? Ткъа х1инца? Х1инца-м 
М аьрк1аже чаьмза д1ахецна,
Кхане ю г1алх ала кийча,
Ца водахь, шеи ирхо эцна.

Х1ун гур ду ойланан б1аьрга? 
Ладог1а деза, сатоьхна.
И дагахь, хаттаран хьаьрках,
Л аьтта дитт, новкъа б1аьрг боьг1на.

КУЦ ХЬАРАМ HOI

Хаза йо1, куц-хьарам, хьоь тешам белла, 
К1анта сатийсира, дог даге кхойкхуш.

Ткъа х1инца-м тийна и (лаьтте д!апелла), 
Хьоьца ца лехначу х1усаме кхочуш.

Ц а буьйжи барза т!е хьан б!аьрхин цинц а — 
М аьрк1ажехь кхечуьнца ахь синош доху... 
Сар-сарахь ехьах1уьттуш, шнйла т1улг хийца, 
И вина нана бен цхьа а ца йог1у.

Б арза т1ехь зезаг ду некъе б1аьрг бетташ — 
Чартийн хьун елаеш, даш о нур леша.
Схьаэца цаяьшнарг тоьшаллехь беттан 
Х1инца а цо хьалакхийдадо-теша...

ШЕКЪАНАН ТАТОЛ

Ахь-м, сан мог1ан т1е шийла сиз хьаькхна, 
Поэзи яц кхузахь, элира, хадош.
Ч1уг хьийзош, хьайниг т1еязбира т1аккха. 
... И за а хиллера шекъанан татол.
Хье ца ло боьри чохь лайн некъан тача — 
Л аьхьанах д1атекха, маьлхан нур толахь. 
1ехамениг хуьйцуш, шен зама кхаьчча, 
Б1аьстенан бакъ тача гучу ма долу...

•  * *

Стигал хилла суйне...
Л овзу куьйса га.
Езаелла суна 
Само буьйсанан.

Гена, гена кхашца 
П ал ар т  кхоллало.
Стиглан тачанашца 
Седа болало.

* » *

Къона хан поэзин ц1^рга кхоьссннчу 
Ас х1унда кхоадо сайн дег1?
Тоам бац ас динчух, тоам бац гннчух — 
Денна ву со сиртан т1ай т1ехь.

* * *

К1оргачу хьежаран къух.
Ши балда шаьш шайха ц1ублун.
Хьо супа ю анаюх,
Н еидарх карара юьйлу...

Хьо, хилла хьегаран хьаьрк, 
ДГайоьду, шалха иръелла,
Хийла хьайх бузийна б1аьрг, 
Буьйсанах дадийна стелла.

» * *

Х1ун нисло — гур-м ю кхана,
Х1ун нисло — хир ву сатуьйсуш? 
Хьожур ву эсал я пана,
Геннара хьуна го туьйсуш.

Б1аьрг боьг1на лаьттар ву тийна, 
1индаг1ца хьан мара rlyp  ву.

Вахийна,' ойла г1аттийна,
Сан са ахь хьайца д1ахьур ду.

Ире дар-кха, уллошха йолуш,
1аь йисча, хьо еза, ала.
Дош дар-кха ахь, суна йоьлуш, 
Н екъ белча хьайн u lep ra  вала.

СУЬЙРЕНАН ОИЛАНАШ

Суьйренан 1нндаг1аш дуьйлалуш, 
Седанан хнч лайна хьалхара.
Ас, дагна цхьа х1ума-м тосалой, 
Г1айг1анаш лехьайо арара.
Арара — хийрачу хьаьттара, 
Кьинхетам сайга ца бехначу, 
А рара — муьлххачу махкара, 
Шийлачу, гЬшлачу, скхачу. 
Г1айг1анаш лехьайо мнччара, 
Гинчуьра, хила йиш йолчуьра. 
Хьерча сох баланаш хин, ц1еран, 
Дуьненан муьлххачу орцанан. 
Кхоьру со ойланийн йочанех, 
Адамийн лаамех 1аьржачу, 
Дебначу атоман бомбанех, 
М арханех дуьненчу къажлучу.

Буьйсанехь лиэдеш сайн г1алаташ, 
Вогуш со данза мел дисначух, 
Гатдина безначийн лахьтанаш,
Сан г1аларт ха тоьхна дижна ду.

Доьду и пекъарийн 1онжаме,
Дегнаш а ног ечу т1аьххьара.
Бол эцна маесо сннхьовзамихь,
Сан кнйра доьлху и эххара.
Заманан зов дагах литтало,
Кийрарчу синтемах чим бнна. 
Доккхачу декхаро г1иттаво 
Ирвина, ирвина, ирвина!Л

TIEMAH БЕРАШ

Сийлахь-боккхачу Даймехкан  
т1амсхь мацалла. милла  
деллачу Перашна.

Маршонан ц1е тоьхна,
ас дин да хнхкина. 

Даймахкан гу т1сра
мостаг1а ца карчий. 

Мацалло, хьогалло —
1ожаллин 1иттарша 

Сан дахарера цхьа де а 
ца даьккхина.

Т1ом хилла. Тоххарехь
баьлла и кьевкъина,

Каш чу д1акъевлнна
вайн маршо къевсинарш. 

Ткъа суна-м цу массо
зен-зулам юккъера 

Д аг чуьра ца довлу
цу т1еман бо-бераш. 

Шнйлачу шайн нанойн
эг1азчу накхош т1ехь

Узарш деш, кирчина
иэс доцу и бераш. 

Фашиста, бекхам беш,
дагийна алонехь,

Вайн халкъан хиндолчу
даьхьна куы  ца дегош... 

Уьш доьхна хьнйзинчу
дснойн ас ойла еш,

Сан кийра цу ж оьжахатин 
суй ма хьаьдда.

Эрначу арахь уьш
1ожалло лехьабеш, 

М алхаца букъ муха
хьаьстира ахь, латта?! 

М ацалло б1арздинчу 
>j цу бернйн аматаш

Кегийчу баьрзнашца
замано къийлина.

Д ан амал доцучу
цу нанойн орцанаш, 

М ох-дорцах хьаьрчина,
т1аьхьенга даьхкина. 

Дуьнент1е девллачу
шун синойх къахеташ, 

Садуззуш, кхачанах
кхета а х1отталац.

И ойла х1инца а,
соз хилла, ца хедаш, 

Шун г1айг1а юхнехьа
баьрзнашка кховдалац.

4 Заказ № 11611 49



ХАТТАР ДО КХУЗЗА

«XIapa муха стаг вара?» — 
Хаттар до кхузза, 
Мохь-ц1ог1а г1аьттина 
Барам кех боккхуш. 
Дерриге къастадо * 
Л аьтта т1ехь — кхуззахь! 
Цо дннехь, диканиг 
Хир ду бохь боккхуш.

Цу юкъа ца дог1у 
Дуьйхинарг, мелларг... 
Даьккхина г1алат яц 
Нисдойла цхьа а.
Эххар а юьртахойн 
Белш т1е вазвслла, 
Д1авоьду л аы то  схьа- 
йиллинчу пхьаг1ат а.

Т1аьххьара де дог1у 
Висинарг 1амош. —
Кхета вай декхаро 
Гулдича цхьанна.
Н акк х а  ма леха вай 
Х1уьттаре, гамо,
Хьовса вай адаме, 
Куьзганчу санна.

* *  *

Къан ца велла, оццул къан на велла.
Иштта жимма ойла г1елйина.
М ухха делахь, цкъа са декъаделла,
Стенна делахь, даго Левина.

Къона зама цхьанхьа серлаюьйлу,
М алхбузехьа u lapax  лестина.
Къона лаам, хьо ас х1унда буьйцу?
Къона ойла, хьох ас х1ун дина?

•  *  *

Харцоно 1овжийна,
Бакъ  делха дисчахь,
Тоба а д1атийча,
Ницкъ болчо эцна,
Дог лезна сайн г1уллакх 
Айса мел тишдарх,
Делора, хир ву-кх со 
Хьоьгахьа, эшнарг.

Хьан кийра 1овжабсш, 
Иоьссичахь г1ело,
«Дог лозург вуй-техьа?» — 
Йилхичахь ойла,
Вагаварх со хьуна 
Хиллачу кхело,
П елвелларг, кхолламо 
Вай т1етт1а хьойла.

Цестинчу дилхалахь 
Ов хьийза даьлча,
Хьо тесна, доттаг1а 
Ваьлча хьан к1оьла,
P orlepa хьан лазам 
Сайна схьакхачарх,
Хьоьгахьа хир*ву со,
П ийла саоьзнарг.

ХЬОМСАР

Хьуна луъург хилла ду-кха, хьомсар.
Хьоьца доцург сан ма са ца тийн...
1адда бита вайша некъахьовзам — 
Ж оьж ахатехь багахьара и.

Синтем ма гахьара къемата а.
Х1усам майю къекъахьара хьашт. —
Кхолламо вай вовшахтоьхна тача 
Хилахьара кхузза декъала.

Со юха а хир ву хьалхалерра...
(Батто етта цхьанхьа хенан берг). 
Ж оьж ахатехь дагахьара дерриг —
Анна, уьнна лаьтта дог1у дерг.

Исс ц1е тесна, 1адда юьтур яр-кха 
XIapa г1овг1а, x lapa  эрна «цкъар». 
Цхьанна-цхьанна х1уьттаренна, — маржа! — 
Серлаваьлла х!уттур вар-кха цкъа.

52



Хьодур вар-кха, х1уьттарера ваьлла, 
Д акъазалла маьлхан ц1ерга луш. 
Воьлхур вар-кха, т1аьххьара а аьлла, 
Хьомсар, хьуна мара ветталуш.

ШИ ИЛЛАНЧА

( по эма )

Тийна суьйре йоьсси лаьтта — 
1|шдаг1 доьду тебаш... 
Т1аьххьара а го хьовзийна, 
Куьйра д1адаха.
Цхьа ши акхтарг юьстах лаьтта, 
Даим т1етт1а хебаш,
Кийча долуш, новшнйн дуьхьа 
Ткъеса к!ел даха.

Хаза кхиъна лекхчу гуца 
Диттийн ши илланча.
Мохо денна лерехь лоькху 
Хьаннийн довха аз.
Къизчу дарцо га кагдина,
Дитто орца аьлча,
Т1етт1а таь1ий, доьлху и шиъ — 
Л аца дакъа дац.

Геннахь хьуьнан боьлакашца 
Дагарш  доьлча детта,
Д ог а муха 1ийжар дац ткъа 
Цераи йийсарех.

М аржа я1, хьо йоцу таро — 
Цхьа эзар т1ам беттарх, 
Ц хьанамстта саца деза, 
Л аьттан йнйсарехь.

Ц хьанна шера го малхбале, 
М алхбузе — вукхунна.
Цунна хир ю сарахь, 1уьйрре 
Ойла дагарехь.
Керла беснаш хьсрча доьлча 
Сатийсинчу хьаннех, 
Б1аьрхьалха мел иккхинчо а 
Сиз до ойланехь.

Гуш ду гена арахь, шайна 
Доьг1на дону тача,
И д1о «кхарста араяьлла»
Тоба г1арг1анийн,
Попан гаьн т1е хьаьдда доьду 
Стиглан сийна хьаша,
И д1акхалла кийчча долу 
Ломан к!орга 1ин.

Къона йо1 а когадоьлла 
Д уткъа акхтарг хета,
Хьекъале го хьуьно шуьйра 
Хьаьтта елла наж.
Ткъа б1аьрхьалха лаьтта даим, 
Даим уьш ца кхеташ,
Ц хьалха дитташ — 1аламан и 
Къиза г1алаташ.

Ткъа цу шимма, бертахь кхнъна, 
Хало цхьаышй хьаьшна.
Гена арахь лела церан 
Сийна ойланаш...
1уьйрре — цхьамма, сарахь — вукхо 
1индаг1 до вовшашна,
Стигла тевжа, беттан, маьлхан 
Езна г1овланаш.

Амма гуьйре... Кхочур ю и 
Эххар шун лакхенга.
П а  д1аг1ур ду т1емадаьлла 
Механ аьлларе...
Шалгош т1ера олхазарийн 
Шийла баннаш эгна,
Генаш мерзах доьлхур ду шун: 
«Тхох х1ун даьлла-те?..»

Дорцан мохо, гуьнахь доцуш, 
Ловзадаьхча баххьаш,
Хьаннийн марахь доцу шуьшиъ 
Деза г1ийла 1ан.
Эххар шуна юккъе доьлча 
Къиза-шийла дарцаш,
Мехаш леца ма дуьсийла 
Уьйре кхнйда га.

Къена лаьмнаш къардан г1ерташ 
1еткъа йоьлча чилла,
Дарцан буро лаьттан кийра 
Хьовза уьдур ду!

Ткъа шу, гаьннах га хьарчийна, 
Вовшийн rlo  а хилла,
Дитташ юкъахь масал хилла, 
Д аха дуьсур ду.

Олхазаршца га къийсина 
Хилла сийна седа 
Гаьн т1е хуур бу юха а,
Боцу стом кхиош.
Тача доцчу ломан баса 
1индаг1ашца хьедаш,
Каро тарло шуна цигахь 
Генара гергош.

Лмма зама, татол хилла,
Гуш, ца гуш, дГайоьду.
Амма зама шога, шога 
Хьекхалуш ю шух.
Замано-ма и мокхаза лам а 
Г1орг1а оту.
П аш  юккъера седа буьсур бу 
Шун хнллачух.

Дакъаделла, кег а делла, 
Цхьаъ-м rlyp  ду 1ана.
Уггаре а декъазаниг 
Ц хьа ша дуьсур ду,
Дедда дог1у хийра хьоза 
Лоьцуш х1окху ианахь,
Кадам иэца муьлха дуьсур 
Хьанна хуур ду.

Шена цхьанна еъна суьйре 
Къаьхьа хир ю цунна.
И даш хилла, т1сязлур ю 
Стиглан сийна таж.
Сийлахь ду-кха чуртах дисар 
Кошехь доттаг1чунна,
Ховха техкаш долчу толле 
Ойла ца лесташ... *

Ткъа аш цуьнан ойла ма е. 
Хеназа ма кхола,
Урхе ерза туьгур ма яц 
Хено эцна юм.
Кху дуьненахь уггар хаза 
Л акхе ю шун долахь,
Цуьнга еъна жима б1аьсте 
Шуна тоьаш ю.

Шун генашлахь эзар седа 
Лечкъардигех ловзу.
Механ арахь, хьаьвдда-девдда 
Гуш ду зсзагаш.
Хиэра дала г1срта 1нндаг1 
Буьйсане д1ахоьцуш, 
Вовшашкара йисна марзо 
11эца еза аш.



С О Д Е Р Ж А Н И Е

Б1аьргаш чохь — т1ома седарчий 
Воха ма вохалахь 
«Къаставан к1илло...»
«Итт шо хьалха евзинера...»
«Малх 1енаш...» . . . .  
Буьйсанан олхазаре 
«Дешан 1аь дорцах ца еша . »

